518/2022/1 NC

QORTI TAL-APPELL KRIMINALI
Onor. Imhallef Dr. Neville Camilleri
B.A., M.A. (Fin. Serv.), LL.D., Dip. Trib. Eccles. Melit.

Appell Numru 518/2022/1

I1-Pulizija
Vs.

Axel Vella

[llum 27 ta’ Marzu 2023
I1-Qorti,

Rat l-imputazzjoni migjuba kontra Il-appellant Axel Vella,
detentur tal-Karta tal-Identita” bin-Numru 179395(M), akkuzat
quddiem il-Qorti tal-Magistrati (Malta) bhala Qorti ta’ Gudikatura
Kriminali talli:

1. ghax-xahar ta’ Dicembru 2021 meta hekk ordnat minn xi Qorti
jew marbut b’kuntratt naqas li jaghti lil Marissica Bugeja
u/jew lil uliedu s-somma ffissata minn dik il-Qorti jew
stipulata bil-kuntratt bhala manteniment ghaliha u/jew ghall-

ulied fi Zmien 15 il-jum minn dak il-jum li fih skont dik l-ordni
jew dak il-kuntratt, ikollha tithallas dik is-somma.

Rat is-sentenza tal-Qorti tal-Magistrati (Malta) bhala Qorti ta’
Gudikatura Kriminali tal-21 ta’ Novembru 2022, fejn il-Qorti, wara
li rat Artikoli 7 u 338(z) tal-Kapitolu 9 tal-Ligijiet ta” Malta, sabet
lill-imputat hati tal-imputazzjoni migjuba kontra tieghu u
kkundannatu xahar detenzjoni.

Rat ir-Rikors tal-appellant ipprezentat fis-6 ta’ Dicembru 2022 fejn
talab lil din 1-Qorti sabiex: “tikkalibra l-piena kominata ghal wahda
aktar ekwa u gusta ghall-kaz odjern.”

Rat l-atti u d-dokumenti kollha.
Rat illi dan l-appell gie assenjat lil din il-Qorti kif preseduta fid-9

ta’ Jannar 2023 b’“ Assenjazzjonijiet ta’ Kawzi u Doveri” moghti
mis-S.T.O. Prim’Imhallef Mark Chetcuti.

Rat il-fedina penali aggornata tal-appellant ezebita mill-
Prosekuzzjoni fuq ordni tal-Qorti.

Semghet is-sottomissjonijiet finali bil-fomm.
Ikkunsidrat

Illi fir-Rikors tal-appell tieghu l-appellant iressaq is-segwenti
aggravji dwar il-piena moghtija fis-sentenza appellata:

e Il-mezzi finanzjarji tieghu: L-appellant isostni li piena ta’
prigunerija mhijiex wahda idonea fi¢-¢irkostanzi stante li
b’dan il-mod il-qaghda finanzjarja tieghu ser tkompli taggrava
ruhha bil-konsegwenza li 1-parte civile ser iddum ma tithallas;

e Ir-reat kontinwat: L-appellant jishaq li stante li l-appell tieghu
t'"dawn il-proceduri gie ntavolat flimkien ma’ tliet appelli ohra
tieghu u li jikkon¢cernaw ksur tal-istess kontravenzjoni fuq
medda ta’ xhur differenti kif ukoll fid-dawl tal-fatt 1i hu gie

arbitrarjament prekluz mill-Prosekuzzjoni milli jibbenefika
minn dak dispost f"Artikolu 18 tal-Kapitolu 9 tal-Ligijiet ta’
Malta, il-piena fuqu nflitta ghandha tigi varjata sabiex
tirrifletti ¢-¢irkostanzi li jsawwru dan il-kaz.

Mli 1-Qorti jirrizultalha li tul is-smiegh ta” dan l-appell, lI-appellant
hallas l-ammont dovut minnu lil parte civile u li da parte taghha 1-
parte civile nfurmat lill-Qorti li l-ammont kollu relatat mal-
proceduri odjerni gie saldat u li kienet ged tirrinunzja ghal dak li
huwa rinunzjabbli.

Illi stante illi I-kontravenzjoni in kwistjoni hija kontravenzjoni
kontra l-ordni pubbliku, mhijiex rinunzjabbli. Ma’ dan il-Qorti
zzid tghid li ghad illi mhux normali i din il-Qorti tiddisturba d-
diskrezzjoni tal-Ewwel Qorti sia kwantu jolqot l-apprezzament tal-
fatti kif ukoll kwantu l-piena erogata hlief jekk dik il-Qorti ma
setghetx ragonevolment u legalment tasal ghal dik il-konkluzjoni,
madanakollu l-iskop tal-legislatur kif espress " Artikolu 338(z) tal-
Kapitolu 9 tal-Ligijiet ta” Malta ntlahaq proprju bid-dikjarazzjoni
ta’ hlas tal-ammont kollu dovut. In fatti, kif gie ritenut fis-
sentenza fl-ismijiet I1-Pulizija vs. Publius Said (Numru 124/2003)
moghtija fid-9 ta” Lulju 2003, din il-Qorti diversament preseduta
qalet hekk:

“Illi din il-Qorti hija tal-fehma li l-ghan ewlieni tal-
legislatur meta ntroduca din il-kontravenzjoni xi ftit tas-
snin ilu kien li jgib pressjoni fuq persuni li jkunu riluttanti
li jhallsu manteniment lid-dipendenti taghhom u mhux li
jippunixxi biss ghall-ksur tal-ordnijiet tal-Qrati, li kif
intqal ghandhom dejjem jigu obduti u osservati
skrupolozament.”

[lli mehud in konsiderazzjoni dak li nghad hawn fuq, il-Qorti
tinnota li hemm lok li jkun hemm temperament fil-piena.

Decide

Ghal dawn il-motivi, il-Qorti taqta” u tiddeciedi billi tilga” l-appell
imressaq mill-appellant Axel Vella u tirriforma s-sentenza
appellata billi filwaqt li tikkonfermaha fejn sabet htija fl-appellant
ghall-imputazzjoni addebitata lilu, tghaddi biex tvarja l-piena
nflitta u wara li rat Artikolu 22 tal-Kapitolu 446 tal-Ligijiet ta’
Malta tilliberah bil-kondizzjoni li ma jikkommettiex reat iehor fi
zmien sitt (6) xhur mil-lum.

[I-Qorti twissi lil hati bil-konsegwenzi skont il-ligi jekk huwa
jikkommetti reat iehor matul il-perijodu ta” liberta” kondizzjonata.

Onor. Dr. Neville Camilleri
Imhallef

Alexia Attard
Deputat Registratur



